
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

___ __________ 2013 թվականի թիվ ___ Ն

ԱՇԽԱՏԱՎԱՐՁԻ ԵՎ ԴՐԱՆ ՀԱՎԱՍԱՐԵՑՎԱԾ ԱՅԼ ՎՃԱՐՈՒՄՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Կուտակային կենսաթոշակների մասին» Հայաս​տանի Հանրա​պե​տու​թյան օրենքի 2-րդ հոդվածի 1-ին մասի 5-րդ կետը` Հայաս​տանի Հանրապետու​թյան կառա​վա​րու​թյունը որոշում է.

1. Սահմանել աշխատավարձի և դրան հավասարեցված այլ վճարումների ցանկը` համա​​​ձայն հավել​​վածի:

2. Սույն որոշումն ուժի մեջ է մտնում պաշտոնական հրապարակման օրվան հաջոր​դող տաս​ներորդ օրը:

ՀՀ ֆինանսների նախարար  Դավիթ Սարգսյան

Հավելված
ՀՀ կառավարության
2013 թվականի __________ ___ թիվ ___-Ն որոշման
ՑԱՆԿ

Աշխատավարձի ԵՎ ԴՐԱՆ ՀԱՎԱՍԱՐԵՑՎԱԾ ԱՅԼ ՎՃԱՐՈՒՄՆԵՐԻ 
1. Աշխատավարձ և դրան հավասարեցված այլ վճարումներ են համարվում Հայաստանի Հանրապետության աշխատանքային օրենսդրությանը համապատաս​խան որո​շակի ժամկետով և անորոշ ժամկետով աշխատանքային պայմանագրերի ինչպես նաև աշխատանքի ընդունման մասին անհատական իրավական ակտի շրջանակ​նե​րում կատարվող հետևյալ վճարումները (վար​ձատ​​րությունը)`
1) աշխատավարձը (հիմնական աշխատավարձ, լրացուցիչ վարձատրություն), ներառյալ`
ա. արտաժամյա աշխատանքի վարձատրությունը,

բ. գիշերային աշխատանքի վարձատրությունը,

գ. հանգստյան և ոչ աշխատանքային (տոնական և հիշատակի) օրերին կատարված աշխա​տանքի վճարումը,

դ. լրավճարները, հավելումներ, հավելավճարները և պարգևատրումները (անկախ վճար​ման պար​բե​րականությունից և ֆինանսավորման աղբյուրներից),

ե. աշխատանքի վարձատրությանն ուղղված միջոցներից տրվող միանվագ գումարները (բացա​ռությամբ` օրենսդրությամբ սահմանված դեպքերում տրվող փոխհատուցման գումար​ների, այդ թվում` Հայաստանի Հանրապետության օրենսդրությամբ սահմանված կարգով վճար​վող ժամա​նակավոր անաշխատունակության նպաստների գումարների, օգնու​թյան գումար​​ների, ինչպես նաև վարձու աշխատողների սոցիալական կարիքների բավա​րար​ման նպա​տակով տրվող գումարների),

զ. պարապուրդի ժամանակ վճարումը, այդ թվում նաև նախկին աշխատանքում վերականգնվելու դեպքում հարկադիր պարապուրդի դիմաց վճար​ված աշխատավարձը
է. օրինական գործադուլին մասնակցող աշխատողներին վճարումը,

ը. լրացուցիչ և հատուկ ընդմիջումների վճարումը, 

թ. աշխատանքի ծավալի ավելացման դեպքում աշխատանքի վարձատրությունը
ժ. առողջության ստուգման համար ծախսվող ժամանակի համար վճարումը (եթե աշխա​տողի առողջության ստուգումը պարտադիր է և պայմանավորված է աշխատանքի բնույթով),

2) ամենամյա (նվազագույն, երկարացված, լրացուցիչ) և նպատակային (ուսումնական, պետա​​կան կամ հասարակական պարտականությունների կատարման համար) վճարովի արձա​​​​կուրդի գումարները, ինչպես նաև աշխատանքային պայմանագիրը լուծելիս(աշխատանքի ընդունման մասին անհատական իրավական ակտի գործողությունը դադարեցնելիս) չօգտագործված արձակուրդի համար վճարվող հատու​ցումը (փոխհատուցումը),

3) հեղինակային վարձատրությունը (բացառությամբ` <<Եկամտային հարկի մասին>> ՀՀ օրենքի 10-րդ հոդվածի 4-րդ ենթակետով սահմանաված ռոյալթիների):
Հիմնավորում
«Աշխատավարձի և դրան հավասարեցված այլ վճարումների ցանկը սահմանելու մասին» Հայաս​տանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի ներկայացումը բխում է Հայաստանի Հանրապետության վարչապետի 2013 թվականի մարտի 5-ի «Կուտա​կա​յին կեն​սա​​թոշակների մասին» Հայաստանի Հանրապետության օրեն​քում փոփո​​խու​թյուններ և լրա​ցում​​ներ կատարելու մասին» և «Եկամտային հարկի մասին» Հայաստանի Հանրա​պետու​թյան օրեն​քում փոփո​​խու​​թյուն​​​ներ և լրացումներ կատարելու մասին» Հայաստանի Հանրա​պե​տու​թյան օրենք​ների կիրարկումն ապահովող միջոցառումների ցանկերը հաստատելու մասին» թիվ 173-Ա որոշման 1-ին կետի 1-ին ենթակետով հաստատված` թիվ 1 հավելվածի 1-ին կետով և Հայաս​տանի Հանրա​պետու​թյան վարչապետի 2013 թվականի մարտի 5 «Պարտադիր կուտա​կա​յին կենսաթոշակային համակ​արգի՝ մինչև 2014 թվականը ներդրման համար անհրաժեշտ միջո​​ցա​ռում​ների ճանապարհային քարտեզը հաստատելու մասին» թիվ 169-Ա որոշմամբ հաս​տատ​ված հավելվածի 8-րդ կետով նախատեսված միջոցառումների կատարման անհրա​ժեշ​տու​թյամբ: Նախա​գծի նպա​​տակը աշխատավարձի և դրան հավասարեցված այլ վճարումների ցանկը սահմանելն է:
2. Կարգավորման հարաբերությունների ներկա վիճակը և առկա խնդիրները.  «Կուտա​կային կենսաթոշակների մասին» Հայաստանի Հանրապետության օրենքի 2-րդ հոդ​վածի 1-ին մասի 5-րդ կետի համաձայն, աշխատավարձի ու դրան հավասարեցված այլ վճա​րումների ցանկը սահմանում է Հայաստանի Հանրապետության կառավարությունը:  
Խնդիրը կայանում է նրանում, որ աշխա​տավարձի և դրան հավասարեցված այլ վճա​րում​ների ցանկը սահմանված էր Հայաս​տանի Հանրապետության կառավարության 1998 թվա​կանի հունիսի 8-ի «Պարտադիր սոցիա​լա​​կան ապահովագրության վճարների մասին» Հայաս​տանի Հանրապետության օրենքի կիրար​​կումն ապահովելու միջոցառումների մասին» թիվ 352-Ն որոշ​մամբ, որը ուժը կորցրած է ճանաչ​վել Հայաստանի Հանրապետության կառավարության 2012 թվականի նոյեմբերի 8-ի թիվ 1400-Ն որոշմամբ և ներ​կայումս աշխատավարձի և դրան հավա​սարեցված այլ վճարում​ների ցանկը որևէ իրավական ակտով սահմանված չէ:
3. Առկա խնդիրների առաջարկվող լուծումները. Նախագծով առաջարկվում է սահ​​մանել աշխատավարձի և դրան հավասարեցված այլ վճարումների ցանկը:

4. Կարգավորման առարկան. Նախագծի կարգավորման առարկան աշխատավարձի և դրան հավասարեցված այլ վճարումների ցանկը սահմանելն է:
5. Նախագծի մշակման գործընթացում ներգրավված ինստիտուտները և անձինք. Նախա​​գիծը մշակվել է Հայաստանի Հանրապետության ֆինանսների նախարարության կող​մից:

6. Իրավական ակտի կիրառման դեպքում ակնկալվող արդյունքը. Նախագծի ընդուն​ման արդ​յուն​​քում ակնկալվում է սահմանել աշխատավարձի և դրան հավասարեցված այլ վճարումների ցանկը:

Տեղեկանք
«Աշխատավարձի և դրան հավասարեցված այլ վճարումների ցանկը սահմանելու մասին» Հայաս​տանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Աշխատավարձի և դրան հավասարեցված այլ վճարումների ցանկը սահմանելու մասին» Հայաստանի Հանրա​պե​տու​թյան կառավարության որոշման նախագծի ընդունմամբ այլ իրավական ակտերի ընդուն​ման անհրաժեշտության չի առաջանում:
Տեղեկանք
«Աշխատավարձի և դրան հավասարեցված այլ վճարումների ցանկը սահմանելու մասին» Հայաս​տանի Հանրապետության կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Աշխատավարձի և դրան հավասարեցված այլ վճարումների ցանկը սահմանելու մասին» Հայաս​տանի Հանրապետության կառավարության որոշման նախագծի ընդուն​​մամբ պետա​կան բյուջեի եկամուտների նվազեցում կամ ծախ​սերի ավելացում չի ակն​կալ​​վում:

ԱՄՓՈՓԱԹԵՐԹ
«Աշխատավարձի և դրան հավասարեցված այլ վճարումների ցանկը սահմանելու մասին» Հայաս​տանի Հանրապետության կառավարության որոշման նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության աշխատանքի և սոցիալական հարցերի նախարարություն

23.04.2013թ.

թիվ ԱԱ/ՍՍ/3010-13
	Առաջարկվում է նախագծով հաստատվող ցանկի 2-րդ կետում «ինչպես նաև աշխատողին աշխատանքից ազատելու ժամանակ ամենամյա արձակուրդի տրամադրման դեպքում վճարվող աշխատավարձ» բառերը փոխարինել «ինչպես նաև աշխատանքային պայմանագրի լուծման ժամանակ ամենամյա արձակուրդի տրամադրման դեպքում վճարվող աշխատավարձը» բառերով:
	Ընդունվել է:
	Նախագծով հաստատվող ցանկի 2-րդ կետում կատարվել է համապատասխան փոփոխություն` հաշվի առնելով նաև նույն կետի վերաբերյալ Հայաստանի Հանրապետության կառավարությանն առընթեր պետական եկամուտների կոմիտեի կողմից ներկայացված առաջարկությունը:

	Հայաստանի Հանրապետության կառավարությանն առընթեր պետական եկամուտների կոմիտե

25.04.2013թ. 

թիվ 01/3-1/4478-13
	1. Առաջարկվում է նախագծի հավելվածում 1-ին կետի «ե» ենթակետում «օրենքով» բառը փոխարինել «օրենսդրությամբ» բառով, հաշվի առնելով այն հանգամանքը, որ առանձին դեպքերում փոխհատուցումներ և օգնություններ կարող են սահմանվել նաև ՀՀ կառավարության որոշումներով:
	Ընդունվել է:
	Նախագծում կատարվել է համապատասխան փոփոխություն:

	
	
	
	

	
	2. Առաջարկվում է նախագծի հավելվածում 2-րդ կետը շարադրել հետևյալ խմբագրությամբ «2) ամենամյա (նվազագույն, երկարացված, լրացուցիչ) և նպատակային (ուսումնական, պետա​​կան կամ հասարակական պարտականությունների կատարման համար) վճարովի արձա​​​կուրդի գումարները, ինչպես նաև չօգտագործված արձակուրդի համար փոխհատուցումը,»:
	Ընդունվել է:
	Նախագծով հաստատվող ցանկի 2-րդ կետում կատարվել է համապատասխան փոփոխություն:

	Հայաստանի Հանրապետության էկոնոմիկայի նախարարություն 

25.04.2013թ.

թիվ 07/21.1/2128-13
	Առաջարկվում է հստակեցնել  նախագծով հաստատվող ցանկի 2-րդ կետի վերջին պաբերության «աշխատողին աշխատանքից ազատելու ժամանակ ամենամյա արձակուրդի դեպքում վճարվող աշխատավարձ» ձևակերպումը:
	Ընդունվել է:
	Նախագծով հաստատվող ցանկի 2-րդ կետում կատարվել են փոփոխություններ և լրացումներ:

	Հայաստանի Հանրապետության կենտրոնական

բանկ

30.04.2013թ.

թիվ 15.1-07/000335-13
	1. Ոչ նպատակահարմար է համարվել նախագծով հաստատվող ցանկի երկրորդ պարբերությունում  ժամանակավոր աշխատանքային պայմանագրի տեսակների սպառիչ թվարկումը՝ հաշվի առնելով այն հանգամանքը, որ դրա արդյունքում աշխատավարձի և դրան հավասարեցված վճարումների ցանկից դուրս են մնում ժամանակավոր աշխտանաքային պայմանագրերի տեսակները:
	Ընդունվել է:
	Նախագծով հաստատվող ցանկի երկրորդ պարբերությունից հանվել են «(տնաշ​խատ​​ների հետ, համատեղությամբ, ժամանակավոր (մինչև 2 ամիս ժամ​կետով), սեզոնային)» բառերը:

	
	2. Առաջարկվում է նախագով հաստատվող ցանկի 1-ին կետի «ե» ենթակետոում հստակեցնել նաև աշխատանքի վարձատրությանն ուղղված միջոցներից վարձու աշխատողների սոցիալական կարիքների բավարարման համար տրվող գումարների` աշխատավարձի վարձատրությանն ուղղված միջոց համարելու հարցը:

Միաժամանակ, առաջարկվում է նույն ենթակետում հստակեցնել, որ աշխատանքի վարձատրությանն ուղղված միջոցներից վարձու աշխատողներին վճարվող փոխհատուցման և օգնության գումարները, իրենց մեջ ներառում են, մասնավորապես, ժամանակավոր անաշխատունակության նպաստների գումարները:
	Ընդունվել է:
	Նախագծով հաստատվող ցանկի 1-ին կետի «ե» ենթակետում հստակեցվել է, որ աշխատանքի վարձատրությանն ուղղվող միջոցներից վարձու աշխատողների սոցիալական կարիքների բավարարման համար տրվող գումարները աշխատավարձի վարձատրությանն ուղղված միջոց չեն համարվում:
Միաժամանակ, նախագծով հստատվող ցանկի 1-ին կետի «ե» ենթակետում հստակեցվել է, որ նույն ենթակետով նախատեսված` փոխհատուցման գումարները իրենց մեջ ներառում են, մասնավորապես, ժամանակավոր անաշխատունակության նպաստների գումարները:

	Հայաստանի Հանրապետության արդարադատության նախարարություն 

05.06.2013թ.

թիվ 02/3200-13
	Դիտողություններ և առաջարկություններ չկան:
	
	








